ՀԻՄՆԱՎՈՐՈՒՄ

«Հայաստանի Հանրապետության աղետների ռիսկերի նվազեցման ազգային ռազմավարությանը և աղետների ռիսկերի նվազեցման ազգային ռազմավարության իրականացման գործողությունների ծրագրին հավանություն տալու   մասին>> Հայաստանի Հանրապետության կառավարության  արձանագրային որոշման նախագծի
       1. Իրավական ակտի անհրաժեշտությունը (նպատակը) 

Աղետների հետևանքով առաջացած կորուստները հետզհետե աճում են` լուրջ հետևանքներ ունենալով մարդկանց գոյատևման, կենսամիջոցների և դժվարությամբ ձեռքբերված նվաճումների, երկրի տնտեսության բնականոն զարգացման վրա, խախտելով պետության ազգային անվտանգության հիմքերը: Աղետների վտանգը գլոբալ մտահոգության առարկա է, քանի որ դրա հետևանքները և ակտիվությունը մեկ պետությունում կամ տարածաշրջանում կարող են ազդեցություն ունենալ մյուս պետությունների կամ տարածաշրջաններում գոյություն ունեցող վտանգների վրա և ընդհակառակը: Զուգորդվելով մի շարք խոցելի գործոնների, այդ թվում` փոփոխվող ժողովրդագրական, տեխնոլոգիական, սոցիալ-տնտեսական պայմաննրի, բարձր ռիսկային գոտիներում զարգացումների, շրջակա միջավայրի դեգրադացիայի, կլիմայի փոփոխականության և փոփոխության, բնական և տեխնածին աղետների քանակի անընդհատ աճը կարող են հարաճուն վտանգ ներկայացնել համաշխարհային տնտեսության, ազգաբնակչության և զարգացող երկրների կա յուն զարգացման համար: Հաշվի առնելով այլ և այլ վտանգները համաշխարհային հանրությունը սկսել է միահամուռ ու միասնական ուժերով պայքարել դրանց դեմ` մշակելով ռիսկերի նվազեցման միասնական մոտեցումներ: 

Հայաստանն, ունենալով ակտիվ մասնակցություն միջազգային գործընթացներում, 2005 թվականին միացել է Աղետներին դիմակայելու ունակությունների զարգացման Հյոգոյի 2005-2015 գործողությունների ծրագրին: Լինելով աղետավտանգ երկիր, ուենալով բազմաթիվ աղետների դառը և ցավալի փորձ` Հայաստանը ակտիվ քայլեր է ձեռնարկում Հյոգոյի 2005-2015 թթ. գործողությունների ծրագրով նախանշված հինք հիմնական գործառույթների իրագործման ուղղությամբ:

    2. Ընթացիկ իրավիճակը և խնդիրները
 Աղետների ռիսկերի նվազեցման, արտակարգ իրավիճակների կանխարգելման, հնարավոր հետևանքների նվազեցման և վերացման համար ֆինանսական ու այլ միջոցների ներդրումը վեր է պետության հնարավորություններից. անգամ զարգացած և տնտեսական մեծ հնարավորություններ ունեցող պետությունները չեն կարողանում միայնակ լուծել այդ խնդիրները: Հայաստանի Հանրապետության պետական բյուջեի հնարավորությունները և ներկայիս տնտեսական ճգնաժամը ոչ միայն հնարավորություն չեն տալիս գոնե 50%-ով լուծելու այդ խնդիրները, այլև կատարելու կանխարգելման կամ փոխհատուցման նվազագույն ծախսերը: Այդ իսկ պատճառով մեր երկիրը միջազգային կազմակերպությունների և օտարերկրյա պետություններին աջակցությամբ հաստատուն քայլեր է ձեռնարկում աղետների ռիսկերի նվազեցման միասնական համակարգում ինտեգրվելու համար, որի նպատակով անհրաժեշտ է ունենալ միասնական ռազմավարություն և մոտեցումներ, հստակ միջոցառումներ ու գործուն մեխանիզմներ, միմյանց չկրկնող դերաբաշխումներ:
3. Տվյալ բնագավառում իրականացվող քաղաքականությունը

Հայաստանը միանալով Հյոգոյի 2005-2015 թթ. գործողությունների ծրագրին և տարաբնույթ ռիսկերի նվազեցման ոլորտում ՄԱԿ-ի շրջանակներում կնքված մի քանի տասնյակից ավելի կոնվենցիաներին ու համաձայնագրերին, կատարում է աներկբա քայլեր` դրանց իրագործման համար:

Հայաստանում գործում է արտակարգ իրավիճակների ոլորտի կուռ և կայացած պետական մարմինը` Հայաստանի Հանրապետության արտակարգ իրավիճակների նախարարությունը, Հայաստանի Հանրապետության կառավարության որոշմամբ ստեղծվել է <<Աղետների ռիսկերի նվազեցման ազգային պլատֆորմ>> հիմնադրամը, շուրջ 20 տարի է, ինչ պետությունը ընտրել է արտակարգ իրավիճակներից բնակչության և տնտեսության պաշտպանության ապահովման  աննահանջ ուղի:  
4.  Կարգավորման նպատակը և բնույթը

Սույն նախագծով կանոնակարգվում է միջազգային չափանիշներին համապատասխան աղետների ռիսկերի նվազեցման համակարգ ունենալու հետ կապված հարաբերությունները, նախանշվում է բնագավառի միասնական ռազմավարությունը:

5. Նախագծի մշակման գործընթացում ներգրավված ինստիտուտները և անձինք


Նախագիծը մշակվել է ՀՀ արտակարգ իրավիճակների նախարարության և Միավորված ազգերի կազմակերպության զարգացման հայաստանյան գրասենյակի կողմից, ՀՀ շահագրգիռ հանրապետական գործադիր մարմինների մասնակցությամբ:

Նախագծի մշակման գործընթացում ներգրավվել են նաև ՄԱԿ-ի մանկական հիմնադրամը, Միջազգային առողջապահական կազմակերպությունը, <<Վորլդ Վիժըն>> կազմակերպության հայաստանյան գրասենյակը, Հայկական կարմիր խաչի ընկերությունը, Շվեյցարիայի զարգացման գործակալության հայաստանյան գրասենյակը, ՕՔՍՖԱՄ միջազգային կազմակերպությունը և այլ կազմակերպություններ:

6.Ակնկալվող արդյունք

 
Նախագծի ընդունմամբ Հայաստանի կողմից աղետների ռիսկերի նվազեցման միասնական ռազմավարության միջոցով կապահովվի Աղետներին դիմակայելու ունակությունների զարգացման Հյոգոյի 2005-2015 թթ գործողությունների ծրագրի իրականացումը:
7. Այլ տեղեկություններ

Նախագիծը ներկայացվել է միջազգային փորձագետների քննարկմանը:

